
Libra té zier dy heré

4 Tetor 2026, 15:50Kulturé Ardian Vehbiu
Pjesae treté e njé serie auto-fictionale, kushtuar librit t& ndaluar dhe leximit subversiv né Shqipériné totalitare.

Mbase aqg kohé ka kaluar dhe kaq shumé gjéra kané ndryshuar né botén e librit, sa té mos jeté meé i tepért té sqarohet se librat zakonisht jané ndaluar ngagé
jané kéqyrur si té démshém a toksiké pér lexuesin normal, mesatar; por edhe gé leximi i tyre té mos interferojé me edukimin a indoktrinimin e kujt i lexon. Pér
njé regjim totalitar, indoktrinimi duhet t€ mbetet synimi i paré jo vetém i shkollés, por edhe i kulturés; aq sa té pérligjet cdo pérpjekje pér t& ménjanuar
pengesat e mundshme. Ashtu njé libér fetar, si Ungjilli ose Kurani, do té ndalohet né ményré absolute, megé sjell me vete rrezikun gé té programojé, duke u
lexuar, njé subjekt té& papajtueshém me até té “njeriut té ri"; ndérsa njé roman ku pérshkruhen skena seksuale ose erotike do té ndalohet, sepse mund ta
tundojé lexuesin aq sa ky t'i japé seksit pérparési ndaj edukimit shogéror. Te njé libér imi i para disa vjetéve (Gjuha e thyer, gjuha gé thyen, Cabej 2019) kam
treguar si censura, e ushtruar ndaj doréshkrimit, hogi nga teksti i pérkthyer né shqip i romanit Me syrin e njé klouni té gjitha skenat ku béhej fjalé ose edhe
thjesht aludchej pér seks; duke e trajtuar seksualitetin pothuajse si po aq té rrezikshém sa edhe fené dhe botékuptimin fetar té personazheve, pérmendjen e
Zotit né biseda, e késhtu me radhé. Njélloj do té refuzohej pérkthimi i njé romani policor, me argumentin se ky zhanér letrar vértet e vinte krimin né gendér té
rréfimit, por nuk arrinte té shpjegonte se krimi, né botén Peréndimore, ishte efekt anésor i padrejtésive sociale. Nga ana tjetér, njé roman i zhanrit horror do té
refuzohej ngaqé atje patologjité mendore dhe perversitetet paragiteshin si té lindura ose idiosinkratike, jo si pasoja té mospérputhjes mes genies shogérore
individuale dhe sistemit kapitalist.

Njé studim monografik té zgjeruar té ményrés si zbatohej censura ndaj njé vepre té pérkthyer ka béré Ledio Hala (monografik “Censura e letérsisé sé
pérkthyer né Shgipériné totalitare: Rasti Robinson Kruzo”, ISShP 2023). Autori fokusohet né disa ané ende té pasqaruara miré, té punés ideo-politike me librin
e huaj nga ana e institucioneve kulturore té regjimit totalitar né Shgipéri, dhe pikérisht ndérhyrjen né tekstin e pérkthyer dhe manipulimin e tij, pér té larguar gé
andej pasazhe dhe kuptime problematike pér regjimin. Edhe pse vepra e Defoe-s kish njohur edhe pérkthime a pérshtatje té méhershme, ajo u botua pér heré
té paré né shqip, e ploté dhe e pacensuruar, né vitin 1966, né pérkthimin e Halit Selfos dhe té Bujar Dokos. Por ribotimet e sé njéjtés vepér né Shqipéri iu
nénshtruan fatkegésisht censurés, né ményré té tillé gé tekstit té pérkthimit origjinal iu hogén pjesé té ndryshme dhe relativisht té gjata, me pérmbajtje fetare
dhe referenca té imta biblike. Kjo ndérhyrje e dhunshme né njé vepér pérndryshe klasike té letérsisé botérore pati pér efekt, si¢ e shpjegon me hollési Ledio
Hala, ¢gnatyrimin, madje pérgudnimin e romanit, megé personazhi i Robinson Cruzoit iu dha lexuesit shqip i cunguar, veganérisht né botén e vet té brendshme
dhe né filozofing e té genit.

1966-én e botimit té paré té ploté té romanit té pérkthyer né shqip vetém njé vit e ndau nga 1967-a, vitin kur regjimi Hoxha hyri né lufté té hapét me institucionet
fetare dhe fené si praktiké sociale e shpirtérore, né kuadrin e “revolucionarizimit té pérgjithshém” té jetés né vend dhe edukimit té njeriut té ri socialist. Njé nga
pasojat afatgjata té kétij antagonizmi té rrepté me fené do té ishte edhe spastrimi i p€rmasés fetare nga veprat letrare dhe té artit gé garkullonin né Shqipéri,
pérfshi edhe letérsiné e pérkthyer. U konsolidua késhtu, si rutiné redaktoriale, hegja e referencave ndaj fesé dhe institucioneve fetare né pérkthimet e reja, por
edhe rishikimi me kété sy i ribotimeve, ku hyn edhe ai i Robinson Kruzoit.

Politika e pérkthimeve themelohej mbi njé parim ideologjik elementar: veprat gé zgjidheshin pér té pérkthyer duhej té ishin thellésisht kritike ndaj sistemit
kapitalist dhe borgjezisé, gjithé duke shprehur simpati pér personazhe nga shtresat e varfra, ose popujt e shtypur. Kjo politiké pérligjte edhe ndérhyrjet
shkurtuese né tekste, té cilat nga njéra ané i “pastronin” ato nga ideologji té padéshirueshme, sic mund té ishte ajo fetare; dhe nga ana tjetér, “i sterilizonin” ato
tekste, duke i shpétuar njéfarésoj nga ndalimii ploté. Ashtu edhe, si¢ e tregon analiza e Halés, redaktorét gé kishin gémtuar dhe pastaj eliminuar té gjitha ato
pjesé té Robinson Kruzoit, ku protagonisti i romanit rréfen dilemat e tij shpirtérore né raport me fené dhe né kontakt meditativ me Peréndinég, nuk
shgetésoheshin dhe aq qé, duke vepruar késhtu, e gjymtonin romanin, duke e reduktuar né njé manual té mbijetesés praktike, “survivaliste”; madje gjykonin se
ashtu edhe i bénin njé shérbim lexuesit, duke ia mundésuar eksperiencén e njé vepre themelore té letérsisé europiane, si romani i Defoe-t.

Hala shénon, né analizén e tij, se njé pjesé e veprave té letérsisé peréndimore i jepeshin lexuesit né Shgipéri té pérkthyera drejtpérdrejt nga rusishtja, duke
trashéguar ashtu edhe “shenjat e plagéve” té censurés sé atjeshme; por né shumé raste té tjera, edhe atéheré kur vendimi pér ta sjellé njé vepér né shqip
bazohej né njé vendim té ngjashém té marré né Bashkimin Sovjetik, puna e shkurtimit, krasitjes dhe pérgjithésisht kopshtarisé né tekst ishte “origjinale” e
redaktorit, shpesh né bashképunim me veté pérkthyesin. Késisoj, manipulimi i tekstit, né shpérfillje té ploté té sé drejtés gofté edhe vetém morale té autorit, u
normalizua; deri né até shkallé sa té ishin veté pérkthyesit té parét gé do té ndérhynin lirisht, pér té |éné jashté pérkthimit pjesét mé problematike té veprés
(p.sh. njé skené seksuale ose njé lutje). Kjo do té thoté edhe se pérkthimi letrar, né Shqipériné totalitare, integroi né vetvete njé rutiné censuruese, duke u



imponuar si parim pune i pérkthyesit.

Pér pasojé, Robinsoni - veganérisht né botimet pas vitit 1967 - i ka ardhur lexuesit shqip i paploté, sepse i privuar nga njé aspekt themelor i botés sé vet té
brendshme dhe i dilemave té tij shpirtérore, pérfshi kétu edhe né marrédhéniet gé vendos me Peréndiné. Hala ka meritén edhe qé ka vérejtur, pér té parén heré
né filologjiné e pérkthimit shgip té periudhés totalitare, ngjashmeérité e médha mes censurés sé zbatuar né pérkthimin shqip té vitit 1982 dhe njé botimi rusisht
té romanit té vitit 1955, qé duket edhe mé thellésisht i sanitizuar se botimi shgip né fjalé; duke e léné té hapur mundésiné gé edhe censorét, né Shqipéri, te
kené zgjedhur té udhéhigen nga vendimet e kolegéve té tyre né Bashkimin Sovjetik. Né ¢do rast, shembujt krahasues mes versioneve té ndryshme té
pérkthimit shqip dhe origjinalit anglisht, gé sjell ky studiues, né monografiné e vet, déshmojné garté se censura ka shkuar aq thellg, sa e ka denatyruar thelbin
psikologjik té protagonistit t& romanit, Robinsonit, deri atje sa t'i japé lexuesit njé vepér “tjetér".

Le té mbajmé parasysh edhe se ndalimi i librave ose censurimi i tyre, né Shqipériné e periudhés totalitare, ndodhte né njé kohé kur, falé suksesit té programit té
alfabetizimit masiv té masave, shqiptarét po lexonin mé shume se kurré mé paré — pra ishte njé lloj ndérhyrjeje e tillé gé synonte t'ia devijonte shtratin vrullit
kulturor té pashembullt, te njé popullsi né moshé té re dhe e etur pér dije. Me gjasé ideologét e regjimit shpresonin gé déshirén, madje pasionin pér lexim té
masave té shkolluara rishtas ta shfrytézonin pér ta thelluar indoktrinimin, duke i nxitur kéto masa — edhe térthorazi — qé té lexonin tekste “edukative”, vepra té
realizmit socialist, ose edhe thjesht patriotike; ose vepra té pérkthyera gé e kishin kaluar testin e té genit mjaftueshém kritike ndaj rendit kapitalist. Popullariteti
i madh i disa titujve té pérkthyer, si romanet e Balzac-ut, té Stendhal-it, t& Hugo-it por edhe té autoréve mé modesté, si Alexandre Dumas-i (ati) dhe Guy de
Maupassant-i, apo njé autori zhanri si Jules Verne-i, mund té jeté interpretuar si shenjé alarmante se lexuesit po térhigeshin mé shumé ndaj teksteve me
natyré romantike dhe dramave borgjeze; duke harxhuar ashtu kohé leximi q&, pérndryshe, mund t'ia kishin kushtuar veprave politikisht mé solide, si romaneve
té Realizmit Socialist. Me siguri ka pasur, né Shqgipériné e atyre viteve, fanatiké té kauzés, gé do té kishin dashur ta ndalonin krejt letérsiné e huaj, pér shkak té
efekteve té saj té pakontrollueshme ndaj subjektit lexues; por kéta ishin njé pakice, e pafugishme pér té kundérshtuar jo aq bonsensin e shumicés, sa
vanitetin intelektual té Enver Hoxhés dhe atyre gé kété e konsideronin si “té kegen meé té vogél”. Prandaj ndalimi i kétij apo atij libri, ose refuzimi pér ta
pérkthyer, shkonte krah pér krah me miratimin e pérkthimit té njé libri tjetér, né emér té njé ekuilibri imagjinar, gé rrekej t'u linte larg ekstremeve. Ky ekuilibér
merrte forma té ndryshme, né varési té klimés politike dhe ideologjike né vend; dhe duhet shénuar se, pas Plenumit IV té KQ té PPSH-sé dhe shpalljes sé
luftés kundér “shfagjeve té huaja” dhe “liberalizmit”, marrédhéniet kulturore té Shqgipérisé me botén u reduktuan né njé minimum, teksa ngjashém u dénuan
edhe autorét vendés, pér shkarje, devijime dhe “lakra né koké".

(c) 2026 Ardian Vehbiu. Té gjitha té drejtat jané té autorit. Imazhi né kopertiné éshté realizuar me Al. Botohet me leje te TemA.

